
shrIvidyA mahAshaktinyAsaH

ஶ்ரீவித்³யா மஹாஶக்திந்யாஸ:

யோநிரித்யுச்யதே ஶக்திரேஷா ப்³ரஹ்மாண்ட³பே⁴தி³நீ ।
லேபம் விலீநயேத்³தே³ஹே ரேபோ² பி³ந்து³ரிதி ஸ்ம்ரு’த: ॥ 1॥
த்³வாஸப்ததிஸஹஸ்ரேஷு நாடீ³பே⁴தே³ஷு பஞ்ஜரம் ।
வ்யாப்யமாநா மஹாஶக்தி: காமிநீநாம்ரு’துக்ரமே ॥ 2॥
நாடீ³சக்ராக³தம் ரக்தம் யோநிமார்கே³ நிபாதிதம் ।
புஷ்பீபூ⁴தே ப⁴கே³ புஷ்பம் மாஸபக்ஷாதி³ஷு க்ரமாத் ॥ 3॥
ஐங்காரோऽபி ஸ்வயம் யோநிர்நாத்ர கார்யா விசாரணா ।
ந்யஸ்தம் வாப்யத்ர தே³வேஶி: ! த்ரைலோக்யம் ஸசராசரம் ॥ 4॥

இத்யந்த ஶ்லோகஸமுதா³யஸ்யாऽர்த²ம் சிந்தயந் மஹாகாமகலாயாம் ப்³ரஹ்மரந்த்⁴ரஸ்தா²யாம்
லயம் பா⁴வயித்வா ப்³ரஹ்மரந்த்⁴ரே ௐ 3 நம: । நாத³மத்⁴யே ௐ 3। ௐ 3 நம: ।
நாதா³ந்தே ௐ 3। ௐ 3 நம: கண்டே² ௐ 3। 3அ: நம: । ஹ்ரு’தி³ ௐ 3 । 3 கம் நம: ।
ஏவம் மஸ்தகே க²ம் நம: । ஜங்க⁴யோ க³ம் நம: । ஸ்தநயோ: க⁴ம் நம: ।
நாஸிகாந்தே ஙம் நம: । ஆஜ்ஞாயாம் சம் நம: । வாமகுக்ஷௌ ச²ம் நம: ।
த³க்ஷிணகுக்ஷௌ ஜம் நம: । உருமூலயோ: ஜ²ம் நம: ।
த³ந்தபங்க்த்யோ:ஞம் நம: । ஜிஹ்வாக்³ரே டம் நம: । முகே² ட²ம் நம: ।
கக்ஷயோ: ட³ம் நம: । அஸ்தி²ஸந்தி⁴ஷு ட⁴ம் நம: । சித்தே ணம் நம: ।
நாபௌ⁴ தம் நம: । லலாடே த²ம் நம: । கர்ணரந்த்⁴ரயோ: த³ம் நம: ।
கபாலயோ: த⁴ம் நம: । நயநயோ நம் நம: । ஶ்வேதஸஹஸ்ரத³லகமலே பம் நம: ।
ஹ்ரு’த்பத்³மே ப²ம் நம: । ஸ்கந்த⁴யோ ப³ம் நம: । பூ⁴மத்⁴யே ப⁴ம் நம: ।
ஹநுமூலே மம் நம: । தாலுமூலே யம் நம: । லிங்க³கு³த³யோர்மத்⁴யே ரம் நம: ।
ஜிஹ்வாயாம் லம் நம: । ஸர்வாங்கே³ வம் நம: । வாமாதி³த³க்ஷிணஶிர: -
பர்யந்தமாபாத³தலவேஷ்டத்வேந ஶம் நம: । தாலுமூலேஷு ஷம் நம: ।
ஸர்வாங்கே³ஸம் நம: । ப்³ரஹ்மரந்த்⁴ரே ஹம் நம: ।
ஹஸ்தபாத³யோ:ஸர்வாங்கு³லீஷு க்ஷம் நம: ।
ப்ராகு³க்தமூலாதா⁴ரஸ்தி²தகுண்ட³லிந்யாம் 3 ௐ । 3 ௐ இதி விந்யஸ்ய ௐ 3 ।

ஶ்ரீவித்³யா மஹாஶக்திந்யாஸ:

ௐ 3ஸமஸ்தமாத்ரு’காமுச்சரந் தாம் குண்ட³லிநீம்
ஸுஷும்நாவர்த்மநா ஷட்சக்ரபே⁴த³க்ரமேண ப்³ரஹ்மரந்த்⁴ரம் நீத்வா
தத்ரஸ்தா²குலஸஹஸ்ரத³லகமலகர்ணிகாமத்⁴யஸ்தி²தபரமாத்மநி ஶிவே விலீநா
விபா⁴வ்ய ௐ 3 । 3 ரக்ஷரக்ஷ ஶூலிநி த்ரைலோக்யாநந்த³தா³யிநி த்ரிபுரே தே³வி ।
ரக்ஷ மாம் த்ரிபுரேஶ்வரி ! ரக்ஷ ரக்ஷ மஹாதே³வி அஸ்மதீ³யமித³ம் வபு:
ஐம் ஹ்ரீம் ஶ்ரீம் ஹஸ்ப்²ரேம் ஹ்ஸௌ: 2ஹஸ்ப்²ரேம் ஶ்ரீம் ஹ்ரீம் ஐம் ஶ்ரீம் ஸமயிநி
மதி³ராநந்த³ஸுந்த³ரி ஸமஸ்தஸுராஸுரவந்தி³தே
பு⁴ஜங்க³பூ⁴பாலமௌலிமாலாலங்கதசரணகமலே விகடத³ந்தச்ச²டாடோபநிவாரிணி
மதீ³யம் ஶரீரம் ரக்ஷ ரக்ஷ பரமேஶ்வரி ஹும் ப²ட் ஸ்வாஹா ௐ பூ: ⁴ ஸ்வாஹா ௐ
பு⁴வ:ஸ்வாஹா ௐஸ்வ:ஸ்வாஹா ௐ பூ⁴ர்பு⁴வஸ்வ:ஸ்வாஹா நராந்த்ரமாலாப⁴ரணபூ⁴ஷிதே
மஹாகௌலிநி மஹாப்³ரஹ்மவாதி³நி மஹாத⁴நோந்மாத³நகாரிணி மஹாபோ⁴க³ப்ரதே³
அஸ்மதீ³ய ஶரீரம் வஜ்ரமயம் குரு குரு து³ர்ஜநாந் ஹந ஹந து³ஷ்டமஹீபாலாந்
ப⁴க்ஷய ப⁴க்ஷய பரசக்ரம் ப⁴ஞ்ஜய ப⁴ஞ்ஜய ஜயங்கரி க³க³நகா³மிநி
த்ரைலோக்யஸ்வாமிநி யமலவரயூம் ப⁴மலவரயூம் வமலவரயூம் ஶமலவரயூம்
ஶ்ரீபை⁴ரவி ப்ரஸாத³ய ஸ்வாஹா ।
குலாங்க³நா குலம் ஸர்வம் மதீ³யம் த்ரிபுரேஶ்வரி ! ।
தே³வீ ரக்ஷது தி³வ்யாங்கீ³ தி³வ்யாத்மா போ⁴க³தா³யிநி ! ॥ 1॥
ரக்ஷ ரக்ஷ மஹாதே³வி ! ஶரீரம் பரமேஶ்வரி !

மதீ³யம் மதி³ராநந்தே³ஆபாத³தலமஸ்தகம் ॥ 2॥
இத்யாத்மரக்ஷாம் க்ரு’த்வா,
த்ரிபுராக்²யா மஹாதே³வீ பு⁴க்திமுக்திப²லப்ரதா³ ।
ந கு³ரோ:ஸத்³ரு’ஶம் வஸ்து ந தே³வ: ஶங்கரோபம: ॥ 3॥
ந ச கௌலாத்பரோ யோகோ³ ந வித்³யா த்ரைபுரீஸமா ।
ந ச ஶாந்தே: பரம் ஜ்ஞாநம் ந ச க்ஷாந்தே: பரம் ஸுக²ம் ॥ 4॥
ந ச ஶக்திஸமோ ந்யாஸோ ந வித்³யா த்ரைபுரீஸமா ।
த³ர்ஶநேஷு ஸமஸ்தேஷு பாக²ண்டே³ஷு விஶேஷத: ॥ 5॥
தி³வ்யரூபா மஹாதே³வீ ஸர்வத்ர பரமேஶ்வரீ ।

இதி மந்த்ரவித்³யயோமஹிமாந ஸ்ம்ரு’த்வா “பீடோ²பபீட²ஶிரஸ்தா²க³க³நகி³ரிபு⁴வந-
கி³ரிபு⁴வநகோ³குலநிவாஸிநீ ஜயதி குலஶக்த்திமஹீதலபாதாலநிவாஸிநீ
குலகௌல- விபே⁴தி³நீ ஸகலஜநமந ஆநந்த³காரிணீ கரோது மம சிந்திதம் கார்யம்

ஶ்ரீவித்³யா மஹாஶக்திந்யாஸ:

பை⁴ரவீஶதமேகம் புநாது பரமேஶ்வரீ மத³நமண்ட³லாலம்பி³நீ ஸப்தகோடிஸஹஸ்ராணாம்
மந்த்ராணாம் பரமேஶ்வரீ”இதி மந்த்ரம் ஸக்ரு’ஜ்ஜபித்சா, “ஐம் நமோ ப⁴க³வதி
த்ரிகோணே த்ரிதா⁴வர்தே மஹாலிங்கா³லங்க்ரு’தே த்ரைலோக்யோத்பத்திஸ்தி²திப்ரலயகாரிணி
ஸஹல ஹ்ரீம் கந்த³ர்பாநந்த³தா³யிநி ஸஹஹீம் ப்³ரஹ்மத³ண்ட³ரேகே²ஸஹஹௌம்
சித்ஸ்வரூபேண
பாஶாங்குஶாலங்க்ரு’தே வத³ வத³ வாக்³வாதி³நி ஶ்ரீம் மூஷ்டபாலராஜ்யபதே³ ஐம்
வம் வரதா³ஶிவஹஸ்தே ஸமஸ்தஜநாநந்த³காரிணி க்லீம் க்லீம் காமராஜபீ³ஜாஶ்ரயே
த்³ராம் த்³ரீம் க்லீம் ப்³லூம் ஸ: க்ஷோப⁴ய க்ஷோப⁴ய க்ஷோபி⁴ணி ஹ்ஸௌ:ஹ்ஸ:

ஹ்ஸௌ: மத² மத²அப⁴யப்ரதா³யிநி சதுர்பு⁴ஜே த்ரிநேத்ரே ப்ரேதாஸநோச்சாரிணி
மஹாகபாலமாலாலங்க்ரு’தே சந்த்³ரஶேக²ரே பு⁴க்திமுக்திப²லப்ரதே³ ௐ ஐம் ௐ
நம: ஸித்³த⁴ம் அம் 51க்ஷமித்யாதி³விலோமேநாகாராந்தம் 51ஸித்³த⁴ம் மந: ௐ ஐம்
ௐ
ஸர்வபீ³ஜமாத:ஶ்ரீஸமயிநி மம மநோரத²ம் தே³ஹி தே³ஹிஸ்வாஹா ॥”

ஏவம் ஜபித்வா
“ஐம் ஈம் ஸௌ:ஶ்ரீமந்த்ரராஜாய நம:”இதி த்ரைபுரமந்த்ரஸ்ய பூஜா விதா⁴ய
த்ரிபுராதி³மஹாநாம்நா த்ரயோத³ஶவித்³யா பூஜயேத் ।
(1) ௐ ஐம் ஸ ஹௌ ஸ ஹ ல ஹ்ரீம் ஸ ஹ ஹ்ரௌ: ஐம் ஸ ஹ ஹ்ரீம் ஸ ஹ ஹூம்

காமத்ரிபுராயை நம: ।
(2) ௐ ஐம் ஹ்ரீம் க்லீம் ஹ ஸௌ: த்ரிபுரபை⁴ரவ்யை நம: ।
(3) ௐ 3 ஐம் ஹ்ரீம் ஸ: வாக்த்ரிபுராயை நம: ।
(4) ௐ ஐம் ஹ்ரீம் ஶ்ரீம் ஸௌ: மஹாலக்ஷ்யை த்ரிபுராயை நம: ।
(5) ௐ ஐம் ப்ரேம் க்லீம் மோஹிந்யை த்ரிபுராயை நம: ।
(6) ௐ ஐம் க்லீம் ப்³லூம் ஸ்த்ரீம் ப்⁴ராமரீத்ரிபுராயை நம: ।
(7)ௐ 3ஐம் ஹ்ரீம் ஶ்ரீம் ப்ரேம் ஹ ஸௌ: த்ரைலோக்யஸ்வாமிந்யை த்ரிபுராயை நம: ।
(8) ௐ ஐம் டா³ம் டீ³ம் டூ³ம் டை³ம் டௌ³ம் ட:³ ஹம்ஸ்யை த்ரிபுராயை நம: ।
(9) ஐம் ஐம் ஐம் ஸௌ: கௌலிகாயை த்ரிபுராயை நம: ।
(10) ஐம் ஐம் ஸௌ:ஷண்டி³காயை த்ரிபுராயை நம: ।
(11) ஐம் ஐம் ஸௌ: தாலுமத்⁴யமாயை த்ரிபுராயை நம: ।
(12) ஐம் ஐம் ஸௌ: கபாலாங்குரவாஸிந்யை த்ரிபுராயை நம: ।
(13) ட:² ட:² ட:² ॥
யதா²ஶக்தி ஜபித்வா, ரக்தபுஷ்பை: ஶிரஸி ஐம் ஈம் ஸௌ:ஆத்மதே³ஹாய நம: -

ஶ்ரீவித்³யா மஹாஶக்திந்யாஸ:

இதி க³ந்தா⁴க்ஷதைஶ்ச ஸப்ததா⁴ ஸம்பூஜ்ய,தூ⁴பதீ³பௌ, நிவேத்³ய,தஸ்மிந்நேவ
த்ரிபுரே தே³ஹே “ஐம் ஈம் ஸௌ:”இதி வநிதாக்ஷோப⁴கரீம் மஹாகாமகலாம் த்⁴யாயேத்
।
தத: ஶ்லோகஶதகம் ந்யாஸாநுஸந்தா⁴நேந படே²த் ।

ஶக்திந்யாஸஶ்லோகஶதகம்

ஶக்திருத்³ரமயம் தே³ஹம் மதீ³யம் த்ரிபுரே குரு ।
தே³ஹி மே தே³வதே³வேஶி ! வரம் நித்யமபீ⁴ப்ஸிதம் ॥ 1॥
மஸ்தகம் மங்க³ளா தே³வீ லலாடம் குலஸுந்த³ரீ ।
நேத்ரயுக்³மம் மஹாகாலீ கர்ணௌ ரக்ஷது குண்ட³லீ ॥ 2॥
கபாலீ கர்ணக³ர்ப⁴ம் து கபோலௌ கமலாவதீ ।
த³ந்தாந் ரக்ஷது சாமுண்டா³ சிபு³கே மேருவாஸிநீ ॥ 3॥
ப்⁴ரூமத்⁴யம் கண்ட²தே³ஶம் ச ரக்ஷ மே பு⁴வநேஶ்வரீ ।
ஜிஹ்வாம் ஸரஸ்வதீ ரக்ஷேத் தாலுகம் தாலுவாஸிநீ ॥ 4॥
ஸ்தா²து மே கபிலா ஸ்கந்தே⁴ ஸ்கந்தா⁴ம் வாமாம்) ஸே குலமாலிநீ ।
குக்ஷௌ விநாயகீ ஸ்தா²து ஜயாநந்தா³ஸ்தநத்³வயே ॥ 5॥
கண்ட²கூபே மஹாலக்ஷ்மீர்ஹ்ரு’த³யே சண்ட³பை⁴ரவீ ।
ப்³ரஹ்மாணீ நாபி⁴தே³ஶே து ஸ்தா²து ஜ்வாலாவதீ கு³தே³ ॥ 6॥
லிங்கே³லிங்க³ப்ரபா⁴ சைவ முண்டி³நீ மேத³மண்ட³லே ।
நாடீ³சக்ரே மஹாயோகா³ உத்³ப⁴டா த³க்ஷிணே கரே ॥ 7॥
வாமஹஸ்தே மஹாமாயா வித்³யா ஹஸ்தாங்கு³லீஷு ச ।
வைஷ்ணவீ வாமபாதே³ ச ஸ்தா²து சக்ராயுதா⁴ந்விதா ॥ 8॥
ததா² த³க்ஷிணபாதா³ந்தே ஏகபாதா³ஸுரேஶ்வரீ ।
பாதா³ங்கு³லீஷு கௌபே³ரீ ரோமகூபே மஹோத்³ப⁴டா ॥ 9॥
மண்ட³லீ நஸ்யமூலே து வாராஹீ மேத³மண்ட³லே ।
ஜாலந்த⁴ரீ ஜலஸ்தா²நே காமாக்ஷீ காமமத்⁴யகா³ ॥ 10॥
உத்³ப⁴டா நாபி⁴லிங்கா³ந்தே நாஸாக்³ரே பூர்ணபீட²கா³ ।
ப்ரு’ஷ்ட²வம்ஶே ஜயா தே³வீ அஸ்தி²ஸந்தி⁴ஷு சர்சிதா ॥ 11॥

ஶ்ரீவித்³யா மஹாஶக்திந்யாஸ:

சர்மதா⁴ரீ த்வசாயாம் து ஸ்தா²து நித்யம் மஹாஶயா: ।
ரக்தமத்⁴யே மநோऽந்தே ச ஸ்தா²து மே ஹிம்ஸநீ ஶுபா⁴ ॥ 12॥
மாஹேஶ்வரீ ச கௌமாரீ த்³வே சைதே ஸ்தா²து ஜங்க⁴யோ: ।
வாமத³க்ஷிணயோஶ்சைவ வீராலீ கடிஸந்தி⁴ஷு ॥ 13॥
தே³வீ ரக்ஷது மே கா³த்ரம் மஸ்தகம் குலகாமிநீ ।
ப்ரு’தி²வ்யாபஸ்ததா² தேஜோ வாயுராகாஶமேவ ச ॥ 14॥
பஞ்சபூ⁴தேஷு பூ⁴தேஶீ ஸதா³ ரக்ஷது மே குலம் ।
ராஜ்யம் த³தா³து மே சைந்த்³ரீ பூஜாம் சைவ ப்ரஜாவதீ ॥ 15॥
மாயா த³தா³து மே நித்யம் த⁴நம் தா⁴ந்யம் யஶஸ்ததா² ।
ரணே ராஜகுலே சைவ ஶத்ருமத்⁴யே மஹாவநே ॥ 16॥
ரக்தநேத்ரா மஹாதே³வீ கரோது மம சிந்திதம் ।
ஸமயா ஸமயம் ரக்ஷேத்³வித்³யாம் வித்³யா குலாக³மே ॥ 17॥
ஸாத⁴காநாம் ஜக³ந்நாதா² பு⁴க்திமுக்திப²லப்ரதா³ ।
ப்ராணா கரோது மே ஸித்³தி⁴ம் த்ரைலோக்யவிஜயா ஸுக²ம் ॥ 18॥
க⁴ண்டாலீ யா மஹாவித்³யா ஸா மே யச்ச²து மங்க³ளம் ।
ஸப்தகோடிஸஹம்ராணாம் மந்த்ராணாம் நாயிகா து யா ॥ 19॥
ஸா மே ஸுரேஶ்வரீ தே³வீ ஸதா³ஸித்³தி⁴ம் ப்ரயச்ச²து ।
உல்காமுகா²முகே²ஸ்தா²து மார்ஜாரீ தே³ஹஸந்தி⁴ஷு ॥ 20॥
ப⁴த்³ரகாலீ து யா வித்³யா ஸா மே ஸ்தா²து ஶிவாமயே ।
த்ரிகோணம் ச த்ரிதா⁴வர்தம் த்ரைபுரம் சக்ரமுத்தமம் ॥ 21॥
மஸ்தகே ஸ்தா²து மே நித்யம் தஸ்யாந்தே ப³ஹுரூபிணீ ।
பூர்வோக்தா த்ரைபுரீ ஶக்தி:ஸ்தா²து மே மந்மதோ²த்தி²தா ॥ 22॥
க்ஷோபா⁴வதீ ஜக³த்ஸர்வம் மதி³ராநந்த³விஹ்வலா ।
நிவாஸம் குரு மே தே³ஹே ஸாம்ப்ரதம் தி³வ்யயோகி³நீ ॥ 23॥
ஏஹ்யேஹி த்வம் மஹாதே³வி ஸித்³த⁴யோகி³நி மே குலே ।
ஶத்ரூணாம் கா⁴தநார்தா²ய ஜேத்ரூ’ணாம் போ⁴க³தா³யிநீ ॥ 24॥
மஹாயோகி³நி தே³ஹேऽஸ்மிந் ஸர்வதா³ நிலயம் குரு ।
மாஹேந்த்³ரீ ச ஶிகா²ம் ஸ்தா²து யோநிமத்⁴யே க³ணேஶ்வரீ ॥ 25॥

ஶ்ரீவித்³யா மஹாஶக்திந்யாஸ:

ப்ரேதாஶீ நாம விக்²யாதா கரோது குஶலம் மம ।
டா³கிநீ பூர்வபா⁴கே³ ச மம ஸௌக்²யம் ப்ரயச்ச²து ॥ 26॥
ஶாகிநீ பஶ்சிமாங்கே³ஷு த³க்ஷிணே சாऽபி ராகிணீ । var ராக்ஷஸீ ।
வாமபா⁴கே³ மஹாமாயா கரோது குஶலம் மம ॥ 27॥
ஸாऽஸ்மதீ³யம் ஶிர: பாது ஸதா³ திஷ்ட²து பை⁴ரவீ ।
யா விஶாலா விஶாலாக்ஷீ நிர்மலா மலவர்ஜிதா ॥ 28॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
யா காலகல்பிதா காலீ காலராத்ரீ து கத்²யதே ॥ 29॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
யா நிஶாசரராஜந்யபூஜிதா ச நிஶாசரீ ॥ 30॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
யா சோர்த்⁴வகேஶிகா நாம முக்தகேஶீ மஹாப⁴யா ॥ 31॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
யா வீரேதி ஸமாக்²யாதா வீராணாம் ஜயதா³யிநீ ॥ 32॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
யா மாலிநீ ஸமாக்²யாதா நாஸாக்³ரே வித்³ருமாஜிநீ ॥ 33॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
யா கங்காலகராலாங்கீ³ சண்ட³கங்காலகுண்ட³லா ॥ 34॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
ப்ரசண்டா³ ச விரூபாக்ஷீ விரூபா விஶ்வரூபிணீ ॥ 35॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
க²த்³வாங்கீ³ கத்²யதே யா ச ரௌத்³ரீரூபேண பூஜிதா ॥ 36॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
கலியோகி³நீ ப்ரஸித்³தா⁴ ச யா லோகே ஶ்ரூயதே கலௌ ॥ 37॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
ப்ரேதாக்ஷீ கத்²யதே யா ச பே²த்காரோத்கடவர்ஜிதா ॥ 38॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।

தூ⁴ம்ராக்ஷீ யா ஸமாக்²யாதா ஶாஸ்த்ரேऽஸ்மிந் யோகி³நீமதே ॥ 39॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
கோ⁴ரரூபா மஹாதே³வீ கத்²யதே யா குலாக³மே ॥ 40॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
விஶ்வரூபா விஶேஷேண கரோதி ச ஜக³த்த்ரயம் ॥ 41॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
ப⁴யங்கரீ ஸமாதி³ஷ்டா யா சோக்தா வை குலாக³மே ॥ 42॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
கபாலமாலிகா ப்ரோக்தா யா தே³வீ முண்ட³தா⁴ரிணீ ॥ 43॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
பீ⁴ஷணா பை⁴ரவீ நாம யா தே³வீ பீ⁴மவிக்ரமா ॥ 44॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
ந்யக்³ரோத⁴வாஸிநீ யா ச கத்²யதே து ஸுரார்சிதா ॥ 45॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
பை⁴ரவீ பீ⁴ஷணா யா ச பை⁴ரவாஷ்டகவந்தி³தா ॥ 46॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
ப்ரோச்யதே தீ³ர்க⁴லம்போ³ஷ்டீ² மஹாமாயா மஹாப³லா ॥ 47॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
க²ட்³கா³ங்கீ³ யா மஹாஶக்தி:ஸம்ஸாரார்ணவதாரிணீ ॥ 48॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
யா ஸமஸ்தேஷு மந்த்ரேஷு ப்ரோச்யதே மந்த்ரவாதி³நீ ॥ 49॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
காலக்⁴நீ கத்²யதே யா ச யுகா³ந்தே பரமேஶ்வரீ ॥ 50॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
க்³ராஹிணீதி ஸமாக்²யாதா ஸுராஸுரமஹோரகை:³ ॥ 51॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
சக்ரிணீ க³த்³யதே யா ச ஏகபாதா³ த்ரிலோசநா ॥ 52॥

ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
யா விஶ்வபா³ஹுகா தே³வீ விஶ்வநாத²ப்ரியா ஸதா³ ॥ 53॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
த³ர்ஶநேஷு ஸமஸ்தேஷு விதி³தா பரமேஶ்வரீ ॥ 54॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
கண்டகோச்சே²த³நார்தா²ய ஶாஸ்த்ரே யா கண்டகீ ஸ்ம்ரு’தா ॥ 55॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
கீலகீ கத்²யதே யா ச ஸப்தஹஸ்தா மஹாப³லா ॥ 56॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
ஸங்க்³ராமே யா மஹாதே³வீ மஹாமாரீதி கத்²யதே ॥। 57॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
யமத³தீத விக்²யாதா யா ஸுராஸுரபூஜிதா ॥ 58॥
ஸா யோகி³நீ மஹாமாயா ஸ்தா²து ஶ்ரீர்ர்மஸ்தகே மம ।
கராலிநீதி யா தே³வீ மஹாவித்³யா மஹாப³லா ॥ 59॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
லலிதாம்பா³ மஹாராஜ்ஞீ ஸர்வசகைகநாயிகா ॥ 60॥
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ।
நாஸாக்³ரே கௌலிகீ ஸ்தா²து மத³நஸ்தா² ததா²முகே² ॥ 61॥
வ்யோமஜங்கே⁴ கபோலே ச கோ³லகே சாபஹாரிணீ (சாபதா⁴ரிணீ) ।
ஸா யோகி³நீ மஹாமாயா ஸ்தா²து ஶ்ரீர்மஸ்தகே மம ॥ 62॥
த்³ராவிணீ க்ஷோபி⁴ணீ சைவ ஸ்தம்பி⁴நீ மோஹிநீ ததா² ।
ரௌத்³ரகர்மா மஹாக⁴ண்டா சமரீ த்வரிதா மதி: ॥ 63॥
ரௌத்³ரீ ச குலமாதா ச காகத்³ரு’ஷ்டிரதோ⁴முகீ² ।
கபாலீ குண்ட³லீ தீ³ர்கா⁴ கபாலீ குலகா³மிநீ ॥ 64॥
தே³வீ ரக்ஷது மே கா³த்ரம் மஸ்தகம் குலமாலிநீ ।
பூ⁴மிராபஸ்ததா² தேஜோ வாயுராகாஶமேவ ச ॥ 65॥
பஞ்சபூ⁴தேஷு பூ⁴தேஶீ ஸதா³ ரக்ஷது மே குலம் ।
ராஜ்யம் த³தா³து மே சைந்த்³ரீ ப்ரஜாம் சைவ ப்ரஜாவதீ ॥ 66॥

ஶ்ரீவித்³யா மஹாஶக்திந்யாஸ:

மாயா த³தா³து மே நித்யம் த⁴நம் தா⁴ந்யம் யஶஸ்ததா² ।
ரணே ராஜகுலே சைவ ஶத்ருமத்⁴யே மஹாவநே ॥ 67॥
ரக்தநேத்ரா மஹாதே³வீ கரோது மம சிந்திதம் ।
ஸமயா ஸமயே ரக்ஷேத்³ வித்³யாம் வித்³யா குலாக³மே ॥ 68॥
ஸாத⁴காநாம் ஜக³ந்நாதா² பு⁴க்திமுக்திப²லப்ரதா³ ।
த்³விஜடீ த்ரிஜடீ ப்ரோக்தா கந்த³லீ லலிதாகி²லா ॥ 69॥
கா³யத்ரீ சாம்பி³கா தாரா பார்வதீ கமலப்ரபா⁴ ।
மாதி³நீ மத³நோந்மாதா³ மந்தா³ரீ மத³நாதுரா ॥ 70॥
பீ⁴ஷணா பீ⁴ஷணீ நாம ப்ரேதஸித்³தா⁴ விபீ⁴ஷணா ।
க்ஷுத் த்ரு’ஷ்ணா ததா² நித்³ரா காந்திர்பு³த்³தி⁴ஸ்ததா² த்³யுதி: ॥ 71॥
ஸந்த்⁴யா த்⁴ரு’தீ ரதி:க்ஷாந்திர்ஹ்யநிஶம் பரிபட்²யதே ।
ஸுரநாதே²தி விக்²யாதா நக³ரேதரதே³வதா ॥ 72॥
க்³ராமதே³வீ ஹ்யதி⁴ஷ்டா²த்ரீ பீடே² பீடே²ஶ்வரீம் விது:³ ।
காவேரீ நர்மதா³சைவ க³ங்கே³தி யமுநோச்யதே ॥ 73॥
கோ³தா³வரீ மஹாபுண்யா ப்ரோச்யதே சாப்யருந்த⁴தீ ।
த்ரைலோக்யேऽபி மஹாதே³வீ ஸ்த்ரீநாம்நீ யா ப்ரகாஶிதா ॥ 74॥
ஸா தே³வீரூபலக்ஷே து ஸ்தா²து ஶ்ரீர்ஹ்ரு’த³யே நம: ॥
ஸுவர்ணரேகி²ணீ ப்ரோக்தா வித்³யா யா ப்ரோச்யதே கில ॥ 75॥
நிர்மூலிநீ பு⁴ஜங்கா³நாம் ஸா கரோது ஸுக²ம் மம ।
குருகுல்லேதி விக்²யாதா பக்ஷிராஜமுகோ²த்³ப⁴வா ॥ 76॥
யா வித்³யா ஸா மஹாரூபா ஜிஹ்வாக்³ரே ஸ்தா²து மே ஸதா³ ।
ௐ காரிணீதி விக்²யாதா தே³ஹே ஸ்தா²து ஸதா³ மம ॥ 77॥
வித்³யாபஹாரிணீ நாம கலிரூபவிதா³ரிணீ ।
பே⁴ருண்டா³ஸ்தா²து மே கண்டே² தோரலா ஸ்தா²து மஸ்தகே ॥ 78॥
ததா² ஶவலரேகா²ऽபி மூலே ஸ்தா²து ஸதா³ மம ।
ஜாங்க³லீ விஷநாஶாய வாசாம் ஸித்³தி⁴ம் கரோது மே ॥ 79॥

ஸர்வஸித்³தி⁴கரீ வித்³யா பு⁴க்திமுக்திப²லப்ரதா³ ।
அஹம் ப்³ரஹ்மா அஹம் விஷ்ணுரஹம் தே³வோ மஹேஶ்வர: ॥ 80॥
ஸர்வபூ⁴தநிவாஸோऽஹம் லோகே ஶ்ரீஶக்திசிந்தக: ।
ஶக்திந்யாஸேந பூதேந ஶரீரேண ஸுராஸுரா: ॥ 81॥
ப்ரதா⁴நதே³ஶமாத்ரேண ஆஶாம் (ஆஜ்ஞாம்)குர்வந்து மே ஸதா³ ।
யத்கிஞ்சித்³ யோகி³நீரூபம் த்ரைலோக்யே சாஸ்தி ஶங்கர ॥ 82॥
தத்ஸர்வம் திஷ்ட²தே தே³ஹே ஶக்திந்யாஸே உபாஸிதே ।
காமிநீ குருதே சாபி யா ந்யாஸம் ப⁴க்திநிர்மிதம் ॥ 83॥
தாம் தே³வீம் தி³வ்யரூபஸ்தா²ம் ஸம்ஸாரே த்ரிபுராம் விது:³ ।
நமோऽஸ்து தே ஜக³ந்மாதர்நமோऽஸ்து பு⁴வநேஶ்வரீ ॥ 84॥
நமோ போ⁴க³ப்ரதே³ தே³வி ! நமஸ்துப்⁴யம் மஹேஶ்வரி ! ॥
ப்ரகடா கோ³பிதா:ஸர்வா நிர்வாணபை⁴ரவீ ஶிவா ॥ 85॥
ஸம்ப்⁴ரமா விஜயா ஹம்ஸா ஶுபா⁴ சாநலதே³வதா ।
யக்ஷிணீ சூட³கந்யா ச ததா² சாகாஶகா³மிநீ ॥ 86॥
பூ⁴சரீ சரிதா கும்பீ⁴ ஸர்வாக³மநிவாஸிநீ ।
சதுஷ்யஷ்ட்யாஶ்ரயா தே³வீ யோகி³ந்யோ யேந சிந்திதா: ॥ 87॥
ஆதா⁴ரே லீயமாநாஸ்து ஸ யோகீ³ யோக³வித்³ப⁴வேத் ।
லலாடே மண்ட³லா ஸ்தா²து விரஜா ஸ்தா²து மஸ்தகே ॥ 88॥
ஏகாக்ஷீ த³க்ஷிணஸ்கந்தே⁴ வாமே சைவ த்ரிலோசநா ।
ஜயந்தீ ஸ்தா²து மே குக்ஷௌ கட்யாம் கந்த³ர்பகுண்ட³லீ ॥ 89॥
மாலிநீ லிங்க³ஸந்தௌ⁴ ச ஹ்ரு’தி³ஸ்தா²து ஸமாதி⁴நீ ।
அம்பி³கா ப்ரு’ஷ்ட²வம்ஶே ச பார்ஶ்வயோ:ஸ்தா²து மேதி³நீ ॥ 90॥
தி³க்³க³ஜாங்கீ³ கராக்³ரே ச நாகே³ந்த்³ரீ நக²ஸந்தி⁴ஷு ।
வ்யாக்⁴ரீ சக்ரீ ச ஜங்கா⁴யாம் ஸ்தா²து பாத³தலே மஹீ ॥ 91॥
அம்ரு’தாஶங்கி²நீ ரந்த்⁴ரே லோசநே ச விலாஸிநீ ।
காலிந்தீ³மூலஜிஹ்வாம் ச ரக்தம் ரக்ஷது ரக்திநீ ॥ 92॥
லாங்க³லீ ஜங்க³லே ரக்ஷேத³ஸ்தி²நீ சாऽஸ்தி²ஸந்தி⁴ஷு ।

மஜ்ஜிநீ தே³ஹமஜ்ஜாம் து ஶுக்ரம் ஶுக்ரேஶ்வரீ ததா² ॥ 93॥
த்வசம் ரக்ஷது வேதாலீ மம ரோக³ப்ரணாஶிநீ ।
ருத்³த⁴டா குருதே ஶாந்திம் ஸதை³வ மம விக்³ரஹே ॥ 94॥
பாதா³ பாத³தலே ஸ்தா²து பதி² ரக்ஷது பந்தி²நீ ।
சோராக்³நிராஜஸர்பேப்⁴யோ ப⁴யாத்³ரக்ஷது பை⁴ரவீ ॥ 95॥
து³ஷ்டாநாம் த்³ரு’ஷ்டிப³ந்த⁴ம் து ஸதா³ கரோது ப³ந்தி⁴நீ ।
சாபேடீ நாம யா வித்³யா ஸா மே கரோது மங்க³ளம் ॥ 96॥
மர்கடீ க⁴ண்டகர்ணீ ச ஹநுமந்தீ ச ராவணீ ।
த⁴ர்து⁴ரா கீதிவிக்²யாதா வந்தே³ வித்³யாசதுஷ்டயம் ॥ 97॥
சேடகா ஜ்ஞாநதா³ வித்³யா கௌமாரீ சரணாவலீ ।
விக்⁴நராஜைஸ்ததா நாம துஷ்டா ஸந்தாநரூபிணீ ॥ 98॥
மூலாதா⁴ரஸ்தி²தா ஹம்ஸீ பாதகீ த³லநோத்³த⁴தா ।
த³ஶைதா மந்த்ரவித்³யாஸ்து திஷ்ட²ந்து மம மஸ்தகே ॥ 99॥
ஶுபா⁴ மே சாக்³ரத:ஸ்தா²து லோஹிதா ஸ்தா²து த³க்ஷிணே ।
வாமாங்க³ம் ரதிகாலே ச பஶ்சிமே ஸ்தா²து ஶ‍்ரு’ங்க²லா ॥ 100॥
ஶிகா²யாம் ஶங்கி²நீ ரக்ஷேத்³ வஸ்நே வஸ்த்ரவதீ ஶுபா⁴ ।
கவசே கவசாங்கீ³ ச நேத்ரே நேத்ரக்ரு’தோத்ஸவா ॥ 101॥
திஷ்ட²ந்தி யோகி³நீரூபாஸ்த்ரைலோக்யே ஸசராசரே ।
யோகி³ந்யோ யா:ஸ்துதா:ஸர்வா கே³ஹம் குர்வந்து மே வபு: ॥ 102॥
புத்ராணாம் ச ஸதா³ தே³யம் ப⁴க்தாநாம் து விஶேஷத: ।
ஶக்திந்யாஸமித³ம் தே³யம் ந தே³யம் யஸ்ய கஸ்யசித் ॥ 103॥
மநுஷ்யாணாம் மஹீலோகே சிந்திதார்த²ப²லப்ரத³ம் ।
ய: கரோதி மஹாந்யாஸம் ஷோடா⁴ந்யாஸாதி³கம் விபோ⁴! ॥ 104॥
ஸ ஜீவந்ஶக்திரூபீ வை த்ரைலோக்யோந்மூலநக்ஷம: ।
ஶக்திந்யாஸே க்ரு’தே ஜீவேத்³ ய: கஶ்சிச்சே²த³கோ ப⁴வேத் ॥ 105॥
கர்மணா மநஸா வாசா தஸ்ய கா⁴தோ ப⁴விஷ்யதி ॥
॥ இதி ஶ்ரீவித்³யா மஹாஶக்திந்யாஸ:ஸம்பூர்ண: ॥

